
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2023: ᓯᕐᖕᒥᒥᑦ ᐊᐅᑉᐸᓪᓕᐊᔪᒧᑦ ᑕᕆᐅᑉ ᐃᖏᕐᕋᓂᖓ ᖃᓄᐃᓕᕐᒪᖔᑦ  

ᓄᓇᕗᑦ ᖃᐅᔨᓴᕐᑎᒃᑯᓐᓂᑦ ᓚᐃᓴᓐᓯᖓ: 02-029-23R-M;  

ᐅᓪᓗᖏᑦ ᖃᐅᔨᓴᕐᕕᑦᓴᑦ: ᐋᒋᓯ 3ᒥᑦ 20ᒧᑦ 2023; ᑎᓯᒻᒪ 8ᒥᑦ 16ᒧᑦ, 2023 

ᐃᐅᕆᓐ ᐳᕐᑐᕋᓐ, ᐆᒪᔪᓂᑦ ᐊᕙᑎᓕᕆᔨᒃᑯᑦ, ᑎᐅᓪᕼᐊᐅᓯ ᓯᓚᑦᑐᖅᓴᕐᕕᖓᓂ ᐆᒧᖓ:    

ᒪᐃᔭ ᐹᑎᐊ, ᓄᓇᒥᐅᑕᓕᕆᔨᒃᑯᑦ ᓯᓚᓕᕆᔨᒃᑯᓪᓗ ᖃᐅᔨᓴᕐᑎᖏᑦ, ᐃᐅᕘᑕ ᓯᓚᑦᑐᖅᓴᕐᕕᖓᓂ    

 

ᑐᕌᒐᖃᕋᑦᑕ ᑐᑭᓯᓇᓱᐊᕐᑐᑕ ᓯᕐᖕᒥᒥᑦ ᑰᑉᐸᓪᓕᐊᔪᒥᑦ ᐊᐅᑉᐸᓪᓕᐊᔪᓪᓗ ᑕᕆᐅᕐᒨᐸᓪᓕᐊᔪᓂᑦ ᐳᓪᓚᕈᔪᓪᓗ 

ᖃᓄᐃᓕᕙᓪᓕᐊᒻᒪᖔᑦ.  ᖃᐅᔨᓴᓚᐅᕐᑐᑦ ᕿᑭᖅᑕᓂ, ᖃᐅᔨᓴᕐᑕᐅᓂᕐᓴᐅᓪᓗᓂ ᐊᐅᓱᐃᑦᑑᑉ ᐃᑭᖓ ᐊᒻᒪ 

ᑎᓂᓐᓂᖕᒨᖓᔪᑦ ᓯᕐᖕᒥᐊᓗᖕᒥ ᐊᐅᓱᐃᑦᑑᑉ ᕿᑭᖅᑖᓗᐊᓂ (ᓯᕐᖕᒥᐊᓗᖕᒥᑦ).  ᖃᐅᔨᓴᓚᐅᖅᑳᕋᑕ ᐊᕐᕌᒍᖓᓂ 

2023 ᖃᐅᔨᓴᕐᓇᒥ, ᐅᖃᖃᑎᒋᖅᑳᓚᐅᕐᑕᕗᑦ ᐆᒪᔪᕐᓂᐊᕐᑎᒃᑯᑦ ᑲᑎᒪᔨᖏᑦ (ᐆᒪᔪᕐᓂᐊᕐᑐᑎᒃᑯᑦ) ᐊᒻᒪ 

ᕼᐋᒪᓚᒃᑯᑦ ᐱᔾᔪᑎᒋᓪᓗᒋᑦ 2023ᒥ ᖃᐅᔨᓴᕈᒪᔭᑦᑕ ᐸᕐᓇᐅᑎᖏᑦ.  ᐊᑐᖅᑕᐅᖁᔭᖏᑦ ᐆᒪᔪᕐᓂᐊᕐᑎᒃᑯᑦ 

ᑲᑎᒪᔨᖏᑕ ᑐᓴᓚᐅᕐᑐᒋᑦ, ᐋᖅᑭᑦᓱᓚᐅᕐᑕᕗᑦ ᐸᕐᓇᐅᑏᑦ ᒪᓕᑦᑐᒋᑦ ᐊᐅᓪᓚᕈᔾᔨᔩᑦ ᐊᐅᓱᐃᑦᑑᑉ ᓄᓇᖓᓂᑦ 

ᐊᒻᒪᓗᑦᑕᐅᖅ ᐆᒪᔪᕐᓂᐊᕐᑎᒃᑯᑦ ᑲᑎᒪᔨᖏᑦ ᐊᑐᓐᖏᖔᕐᑐᒋᑦ S/Y Vagabond. ᐊᖏᖅᑕᐅᓚᐅᕐᑐᒍᑦ 

ᐊᐅᓱᐃᑦᑐᒥ ᖃᐅᔨᓴᕈᒪᔭᑦᑎᓐᓂᑦ ᕼᐋᒪᓚᒃᑯᓐᓄᑦ ᐊᖏᖅᑕᐅᑲᐅᑎᒋᓪᓗᑎᑦ.  ᐊᕐᕌᒍᑦᑎᓐᓂ, ᑲᑐᔾᔨᖃᑎᒋᓪᓗᒋᑦ 

ᕼᐋᒪᓚᒃᑯᑦ ᐊᒻᒪ ᐅᑭᐅᖅᑕᖅᑐᒥ ᖃᐅᔨᓴᕐᑏᑦ ᑎᒥᖓᑦ ᑕᕆᐅᕐᒥᐅᑕᓂᑦ ᖃᐅᔨᓴᕋᑦᓴᓂᑦ ᐊᐅᓱᐃᑦᑐᕐᒨᕈᔾᔨᓪᓗᑕ 

ᐅᕙᒍᑦ ᓄᓇᖃᖅᑐᓪᓗ ᖃᐅᔨᓴᕈᓐᓇᕐᓂᐊᕋᑦᑎᒍ ᓄᓇᖓᓂ.  ᔭᒐᓚᐅᕐᖓᑦ ᓗᒃᑖᖅ. ᒪᐃᔭ ᐹᑎᐊ, 

ᓯᕗᓕᕐᑎᐅᓚᐅᕐᑐᖅ ᖃᐅᔨᓴᕐᑐᓄᑦ, ᐅᒡᒍᓇᕋᓗᐊᕐᑐᓂ ᓯᕐᖕᒥᒥᑦ ᖃᐅᔨᓴᕋᑦᓴᓂᒐᓱᑦᑎᓪᓗᒍ ᑯᔾᔨᓂᒃᑯᑦ ᐃᔪᑲᕐᑐᒥᓂᖅ 

ᖁᓂᒃᑯᑦ 2023ᖑᑎᓪᓗᒍ.  ᑕᐃᒪᐃᒻᒪᑦ, ᖃᐅᔨᓴᕐᑕᕗᑦ 2023ᒥ ᓄᖅᑲᑳᓚᓚᐅᕐᐳᖅ ᖃᐅᔨᓴᑦᓯᐊᕋᑕᓗ, ᑭᓯᐊᓂ 

ᐅᓇᓂ ᓇᓗᓇᐃᕐᑕᐅᓯᒪᔪᑦ.     

 

(i) ᑕᕆᐅᕐᒥ ᖃᐅᔨᓴᕐᑕᕗᑦ: ᐋᒋᓯ 2023ᖑᑎᓪᓗᒍ, ᖃᐅᔨᓴᕋᑦᓴᓂᓚᐅᕐᑐᒍᑦ ᐊᑐᖅᑐᒍ ᓚᐅᕆ ᐊᐅᓪᓚᓘᑉ 

ᐅᒥᐊᖓ ᐊᒻᒪᓗᑦᑕᐅᖅ ᐅᒥᐊᕋᓛᖑᓂᖅᓴᖅ ᓇᑦᓴᓚᐅᕐᑕᕗᑦ, ᐊᑲᐅᓂᕐᓴᖅ ᓯᑯᒥᑦ ᐃᒪᕐᒨᕋᓱᑦᑐᓂ.  ᓄᓇᖃᖅᑐᓪᓕ, 

ᑐᓪᓕᕋᕐᕕᓕᐅᓚᐅᕐᑐᒍᑦ ᓂᐱᓕᐅᕈᑎᓄᑦ ᖃᐅᔨᓴᐅᑎᖃᕐᑐᑕ ᑕᕆᐅᕐᒥᑦ ᐊᒻᒪ ᖃᐅᔨᓴᕋᑦᓴᓂᒐᓛᑦᑐᑕ.  

ᖃᐅᔨᓴᕋᑦᓴᓂᑦᑐᑕ ᓄᓇᖓᑕ ᓯᒡᔭᖓᓂᑦ ᒪᕐᕈᐃᓱᕐᑐᑕ, ᓯᕐᖕᒥᐊᓗᖕᒥᓪᓗ.     

 

ᑕᒪᒃᑮᖕᓂᑦ ᐅᒥᐊᖕᓂᖕ, ᑕᕆᐅᖅ ᐆᑦᑐᕋᕐᑐᑎᒍ ᐃᖏᕐᕋᓂᖓ, ᐆᓇᔪᓐᓂᖓ, ᐅᖁᒪᐃᓐᓂᖓ, ᐆᓇᔪᑦᑐᒥᑦ 

ᓯᕿᓐᓂᔮᕐᑕᐅᓂᖓᓄᑦ ᐆᒻᒪᖓ, ᐊᓂᕐᓂᖃᕐᓇᕈᓐᓃᕐᓯᒪᓂᖓ, ᐃᓱᕐᓂᖓ ᓄᓇᓐᖑᐊᒃᑯᑦ ᓇᓗᓇᐃᕐᑕᐅᓂᐊᕐᖓᑕ 

ᓯᕐᖕᒥᒥᑦ ᑲᑕᒐᕐᐸᓪᓕᐊᔪᒥᑦ ᒪᕐᕋᐅᓂᖓ ᐊᐅᔭᒃᑯᑦ ᐊᒻᒪ ᖃᓄᖅ ᐊᑦᑐᐃᕙᒻᒪᖔᑕ.  ᑲᑎᑦᑐᒋᑦ ᑲᑎᖅᓱᐃᓚᐅᕐᑐᒍᑦ 

9ᓂᑦ ᖃᐅᔨᓴᕐᕕᒋᕙᑦᑕᑎᓐᓂᑦ, ᖃᐅᔨᓴᓕᖅᑭᑦᑖᓪᓗᑕ ᖃᑦᓯᑲᓪᓚᓐᓂᑦ ᖃᐅᔨᓴᕐᕕᓂᑦ.  ᓄᐊᑦᓯᓚᐅᕐᒥᔪᒍᑦ 

ᖃᐅᔨᓴᕋᑦᓴᓂᓚᐅᕐᑕᕗᓪᓗ ᖃᐅᔨᓴᕐᑐᒋᑦ ᐃᒻᒪᖃ 30ᖏᓐᓃᑦᑐᑦ  ᐅᑎᖅᑕᖅᑐᑕ ᖃᐅᔨᓴᕐᕕᑎᓐᓂᑦ 

ᐆᑦᑐᖅᑕᐅᖁᓪᓗᒋᑦ ᐊᐅᑉᐸᓪᓕᐊᓯᒪᔪᑦ ᓯᕐᖕᒥᒥᑦ (ᐆᒪᔫᖃᑎᒌᑦ, ᐊᓂᕐᓂᖃᕐᓇᕐᑐᑦ) ᓴᓃᑦ ᐆᒪᔪᕈᔪᐃᓪᓗ 

(ᖁᐱᕐᕈᐊᕐᔪᐃᑦ ᓴᖅᑭᔮᖏᑦᑐᑦ, ᐆᒪᔪᒥᓃᑦ ᐳᓪᓚᕈᕐᓂᑯᑦ ᐊᒻᒪ ᓂᕿᒥᓃᑦ ᐳᓪᓚᕈᕐᓯᒪᔪᑦ) ᐃᓗᓕᖏᑦ.       

 

(ii) ᑕᓯᕐᒥ ᖃᐅᔨᓴᕐᑕᕗᑦ: ᓄᓇᖅᑲᑎᒌᓂᑦ ᐅᖃᖃᑎᖃᓚᐅᕐᑐᑕ, ᑕᓯᕐᒥᑦ ᖃᐅᔨᓴᒃᑲᓂᓕᓚᐅᕐᑐᒍᑦ ᑰᒐᓛᓂᑦ 

ᓯᕐᖕᒥᒥᑦ ᐊᐅᓱᐃᑦᑐᒥ ᐊᕐᕌᒍᑦᑎᓐᓂ, ᐊᒻᒪᓗᑦᑕᐅᖅ ᐊᐅᑉᐸᓪᓕᐊᔪᒥᑦ ᑰᒐᓛᒥᑦ ᓯᕐᖕᒥᐊᓗᖕᒥᑦ.  

ᖃᐅᔨᓴᕋᑦᓴᓂᓚᐅᕐᒥᔪᒍᑦ 7ᓂᑦ ᑕᓯᕐᓂᑦ ᐊᕐᕌᒍᑦᑎᓐᓂ, ᓯᕐᖕᒥᐊᓘᑉ ᖃᓂᒋᔮᓂ ᑭᓪᓕᖓᓂᓘᓐᓃᑦ ᐊᒻᒪ 

ᖃᐅᔨᓴᕐᑐᑎᒍ ᓯᓚᐅᑉ ᐆᓇᔪᓐᓂᖓ, ᑕᕆᐅᑉ ᐃᖏᕐᕋᓂᖓ, ᓂᕆᔭᑦᓴᖃᐅᕐᓂᖓ, pH, ᐊᐅᑉᐸᓪᓕᐊᔪᒥᑦ 

ᓴᓂᕈᔪᐃᑦ ᐊᒻᒪ ᐆᒪᔪᖅᑕᖃᐅᕐᒪᖔᑦ ᑕᓯᕐᒥᑦ ᖃᐅᔨᓴᕋᑦᓴᓂᑦᑐᑕ.      

 



(iii) ᓄᓇᓕᓐᓂᑦ ᐋᔩᖃᑎᖃᕐᓂᕗᑦ ᐱᔭᑦᓴᑎᓐᓄᑦ: ᐱᒋᐊᓚᐅᕋᑕ ᖃᐅᔨᓴᕐᑕᑎᓐᓂᑦ ᓯᕗᕐᖓᒍᑦ, ᖃᐅᔨᓴᕋᑦᓴᓂᑦ 

ᖃᓄᖅᑑᖃᑎᖃᓚᐅᕐᑐᒍᑦ ᑲᑐᔾᔨᖃᑎᑦᑎᓐᓂᑦ ᐊᒻᒪ ᐊᓯᖏᓐᓂᑦ ᓄᓇᓕᓐᓂᑦ ᐊᐅᓱᐃᑦᑐᒥ.  ᐊᑐᓂ 

ᖃᓪᓗᓈᓃᓐᖔᕐᓯᒪᔪᑦ ᖃᐅᔨᓴᕐᑎᐅᖃᑎᕗᑦ, ᓄᓇᖃᕐᑐᓂᑦ ᐃᖅᑲᓇᐃᔭᖃᑎᖃᕐᓯᒪᔪᑦ ᐅᕝᕙᓘᓐᓃᑦ ᑲᑎᖅᓱᕆᐊᓕᓐᓂᑦ 

ᕿᒥᕐᕈᓪᓗᑎᑦ ᑎᑎᖅᑲᓂᑦ ᕿᑭᖅᑖᓗᖕᒥᑦ, ᑎᑎᕋᕐᑐᒋᑦ ᑐᓴᕐᑕᐅᒋᐊᓖᑦ ᐅᖃᓕᒫᒐᑦ ᑲᑎᖅᓱᖅᓯᒪᔪᑦ ᓄᓇᖃᕐᑎᓄᑦ 

ᐅᓂᒃᑳᕆᔭᐅᓂᕐᑐᑦ ᐊᒻᒪ ᓄᓇᓕᓐᓂᑦ ᑲᑎᒪᑎᑦᓯᓕᕐᐸᑕ ᐅᓂᒃᑳᑦᓴᓂᑦ ᐊᒻᒪ ᐃᒥᒃᑯᑦ ᐅᖃᖃᑎᖃᕈᒪᑉᐸᑕ 

ᓂᐅᕐᕈᓯᒪᓂᑦᑎᓂ.  ᑐᓂᓪᓗᒋᑦ ᑕᒪᒃᑮᓐᓂ ᖃᓪᓗᓈᑎᑐᑦ ᐃᓄᒃᑎᑐᓪᓗ.  ᐆᑦᑐᕋᐅᒻᒥᑦ ᑖᒃᑯᓄᖓ ᐱᖃᓯᐅᔾᔨᓯᒪᔪᑦ 

(ᐊᔾᔨᓐᖑᐊᖅ 1).  ᖁᕕᐊᒋᔭᐅᑦᓯᐊᓚᐅᕐᑐᑦ, ᐊᒻᒪ ᐃᑲᔪᕐᑎᐅᖃᑎᒌᓐᓂᒃᑯᑦ ᓄᑖᒥᑦ ᐱᒋᐊᒃᑲᓂᕐᑐᑕ 

ᐊᐅᓱᐃᑦᑐᕐᒥᐅᓪᓗ ᐱᖃᑎᒋᓪᓗᒋᑦ, ᐅᖅᓱᐊᓗᖕᒥᑦ ᖃᓄᖅᑑᕈᑎᖃᕆᓪᓗᑕ ᖃᐅᔨᓴᕐᓂᕗᑦ ᐊᕐᕌᒍᓕᒫᖅ 

ᐊᐅᓚᑦᑐᓐᓇᕐᓂᐊᕐᖓᑦ ᐊᒻᒪ ᓄᓇᖃᕐᑎᓄᑦ ᐊᐅᓚᑕᐅᓂᕐᓴᐅᕙᓪᓕᐊᓗᓂ.  ᓇᑦᓴᓚᐅᕐᒥᔪᒍᑦ ᐊᖏᔪᐋᓗᖕᒥᑦ, 

ᐊᑭᓐᓇᕐᒥᐅᑕᑦᓴᒥᑦ ᓄᓇᓐᖑᐊᒥᑦ ᕿᑭᖅᑕᓂᓐᖑᐊᓂᑦ ᑐᓂᓪᓗᒋᑦ ᕼᐋᒪᓚᒃᑯᓐᓄᑦ ᐊᒻᒪ ᖃᐅᔨᒪᔾᔪᑕᐅᓪᓗᑎᑦ 

ᐅᖃᐅᓯᐅᒋᐊᓕᓐᓂᑦ, ᑕᒪᒃᑮᓐᓂ ᓄᓇᓖᑦ ᑲᑎᒪᕕᔾᔪᐊᕐᑎᑕᐅᑎᓪᓗᒋᑦ ᐊᒻᒪᓗ ᐱᓐᖑᐊᕕᒻᒥ ᐃᒥᒃᑯᑦ 

ᐅᖃᖃᑎᒌᑦᑐᑕ.  ᓄᓇᓐᖑᐊᖅ ᓱᓕ ᓂᕕᖓᔪᖅ ᐊᐅᓱᐃᑦᑑᑉ ᐱᓐᖑᐊᕐᕕᖓᓂ.     

 

ᐅᑎᓚᐅᕐᓯᒪᔪᖓ ᐊᐅᓱᐃᑦᑐᒧᑦ ᑎᓯᒻᒪᐅᑎᓪᓗᒍ ᐊᕐᕌᒍᑦᑎᓐᓂ ᐅᖃᖃᑎᒋᔪᒪᓪᓗᒋᑦ ᓄᓇᖃᕐᑐᑦ ᖃᓄᖅ ᐊᒻᒪ 

ᑲᔪᓯᒍᒪᒐᓗᐊᕐᒪᖔᑕ ᖃᐅᔨᓴᖃᑦᑕᓚᐅᕐᑕᖓᓂᑦ ᓗᒃᑖᖅ ᐹᑎᐊ ᐱᒋᐊᕐᑎᓚᐅᕐᓯᒪᔭᖏᓐᓂᑦ.  ᑲᔪᓯᖁᔨᓚᐅᕐᑐᑦ 

ᐃᑲᔪᕐᑎᐅᖃᑎᒌᓪᓗᑕ ᑕᕆᐅᖅ ᖃᐅᔨᓴᕐᑕᐅᖁᓪᓗᒍ ᐆᑦᑐᕋᕐᓂᒃᑯᑦ ᑕᑯᓐᓇᑐᐃᓐᓇᕐᓗᒍᓗ ᐊᓯᔾᔨᐸᓪᓕᐊᓂᖓ 

ᑕᖏᓕᒃ, ᓱᕈᔪᓐᓇᕐᑐᑦ ᐊᒻᒪ ᐆᒪᔪᕐᑕᖃᐅᕐᓂᖓ ᖃᓄᐃᒻᒪᖔᑦ, ᓄᓇᖃᕐᑐᓂᑦ ᐃᓚᒋᔭᐅᒃᑲᓐᓂᖁᔨᓪᓗᑕ, 

ᐊᑦᑕᓇᕐᑐᒦᖁᓇᑕ ᐸᕐᓇᓯᒪᑦᓯᐊᓂᕐᓴᐅᒃᑲᓐᓂᖁᓪᓗᑕ ᖃᐅᔨᓴᕆᐊᓚᐅᖏᓂᑦᑎᓂ ᖃᐅᔨᓴᕐᕕᑦᑎᓐᓂ.  

ᐅᖃᖃᑎᒌᓚᐅᕐᑐᑕ, ᖃᐅᔨᓴᕐᑎᐅᖃᑎᒌᑎᒍᑦ ᐅᑎᕐᓂᐊᕐᑐᑦ ᐊᐅᓱᐃᑦᑐᒧᑦ 2024ᒥ ᐃᖅᑲᓇᐃᔭᖃᑎᒋᓂᐊᕋᑦᑎᒍ 

ᓄᓇᓖᑦ ᓱᑯᑦᓯᐊᓂᑦ ᐃᑭᕐᒥ ᖃᐅᔨᓴᕐᑐᑦᓴᐅᒻᒪᖔᑦᑕ ᖃᐅᔨᓴᓕᖅᑭᑦᑖᕕᑦᓴᒥᑦ ᓇᐅᑦᓯᕐᑐᖅᕕᑦᓴᓂᓪᓗ ᓇᑉᐸᐃᓗᑕ, 

ᐊᒻᒪ ᕿᑦᓵᓯᓐᓈᑦ ᑲᑎᓐᖓᓗᑕ ᐃᖅᑲᐅᒪᑦᓯᔪᒪᔪᑦ.  ᐅᐱᓐᓇᕋᓂᐅᒐᓗᐊᖅ ᖃᐅᔨᓴᕐᓂᕆᕙᑦᑕᕗᑦ ᐊᔾᔨᐅᔾᔮᖏᒻᒪᑦ 

ᔭᒐᐃᓚᐅᕐᑎᓪᓗᑕ ᓗᒃᑖᖅ. ᐹᑎᐊᒥᑦ − ᐆᒪᑎᒋᔭᐅᓪᓗᓂ ᑕᕐᓂᕆᔭᐅᓪᓗᓂᓘᓚᐅᕐᒪᑦ ᖃᐅᔨᓴᕐᑕᑎᓐᓄᑦ − 

ᑭᓯᐊᓂᓕ ᓂᕆᐅᑦᑐᒍᑦ ᐃᓱᒪᖅᓴᖅᓯᐅᒃᑲᓐᓂᕐᓯᒪᓕᕐᓗᑕ ᑲᑐᔾᔨᖃᑎᒋᓗᒋᑦ ᐊᐅᓱᐃᑦᑐᕐᒥᐅᑦ ᐱᒋᐊᒃᑲᓐᓂᕈᓐᓇᕋᑦᑕ.    

 

 
 



 
 

Figure 1: Part of one of our flip-books, prepared to facilitate collaborations with the Ausuittuq 

community. Data are from Grise Fiord. 


